
[image: image1.wmf] 

 

[image: image2.wmf] 

 


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ՀԱՆՐԱՅԻՆ ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ ՀԱՆՁՆԱԺՈՂՈՎ
ՈՐՈՇՈՒՄ
27 հունիսի 2012 թվականի № 231Ա
քաղ. Երևան
«ՕՐԱՆԺ ԱՐՄԵՆԻԱ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆԸ ՏՈՒՅԺԻ ԵՆԹԱՐԿԵԼՈՒ ՄԱՍԻՆ

Հաշվի առնելով, որ`

ա) Հայաստանի Հանրապետության ազգային անվտանգության ծառայության 2012 թվականի ապրիլի 16-ին թիվ 2/4/3-454 գրությամբ Հայաստանի Հանրապետության հանրային ծառայությունները կարգավորող հանձնաժողովը (այսուհետ՝ Հանձնաժողով) տեղեկացել է, որ հանրային շարժական բջջային կապի ծառայությունների մատուցման շուկայում տրամադրվում են «Օրանժ Արմենիա» փակ բաժնետիրական ընկերության (այսուհետ՝ Ընկերություն) շարժական բջջային հեռախոսաքարտեր` խախտելով Հանձնաժողովի 2011 թվականի հունիսի 8-ի N285Ն որոշման պահանջները,

 բ) Հանձնաժողովը 2012 թվականի ապրիլի 20-ից վարչական վարույթ է հարուցել Ընկերության նկատմամբ` ուսումնասիրելու վերջինիս մի շարք շարժական բջջային հեռախոսաքարտերի տրամադրման կապակցությամբ Հանձնաժողովի 2011 թվականի հունիսի 8-ի N285Ն որոշման 1-5-րդ կետերի պահանջների կատարման փաստը, պահանջելով Հանձնաժողով ներկայացնել ցանկացած ապացույց, որը Ընկերությունը պիտանի և անհրաժեշտ կհամարի գործի փաստական հանգամանքների, այդ թվում` Հանձնաժողովի 2011 թվականի հունիսի 8-ի N285Ն որոշման պահանջների կատարման հաստատման համար, 
գ) Ընկերությունը 2012 թվականի ապրիլի 30-ին ներկայացրել է գրություն, որի հիման վրա արձանագրվել է, որ հարուցված վարչական վարույթի շրջանակում մի շարք հեռախոսաքարտերի տրամադրման կապակցությամբ չեն պահպանվել Հանձնաժողովի 2011 թվականի հունիսի 8-ի N285Ն որոշման 1-ին կետի պահանջները, և
1. հիմք ընդունելով «Էլեկտրոնային հաղորդակցության մասին» Հայաստանի Հանրապետության օրենքի 5-րդ հոդվածի 1-ին մասի 2-րդ կետի ժբ) ենթակետը, 6-րդ հոդվածի 1-ին մասը, 54-րդ հոդվածի 2-րդ մասի 2-րդ կետը և 63-րդ հոդվածի 4-րդ մասը` Հայաստանի Հանրապետության հանրային ծառայությունները կարգավորող հանձնաժողովը որոշում է.
2. Հայաստանի Հանրապետության հանրային ծառայությունները կարգավորող հանձնաժողովի 2011 թվականի հունիսի 8-ի «Հանրային էլեկտրոնային հաղորդակցության ցանցի շարժական բջջային կապի կանխավճարային և հետվճարային հեռախոսաքարտերի տրամադրման պայմանագրերի արխիվների պահպանման ստանդարտներ սահմանելու մասին» N285Ն որոշման 1-ին կետի խախտման համար «Օրանժ Արմենիա» փակ բաժնետիրական ընկերությանը ենթարկել տույժի` 1 000 000 (մեկ միլիոն) դրամ գումարի չափով:

3. «Օրանժ Արմենիա» փակ բաժնետիրական ընկերությանը`

1) սույն որոշումն ուժի մեջ մտնելու պահից երկշաբաթյա ժամկետում սույն որոշման 1-ին կետում ամրագրված գումարը փոխանցել Հայաստանի Հանրապետության պետական բյուջե և փոխանցումը հավաստող փաստաթղթի պատճենը ներկայացնել Հայաստանի Հանրապետության հանրային ծառայությունները կարգավորող հանձնաժողով. 

2) ընդունել ի գիտություն, որ «Օրանժ Արմենիա» փակ բաժնետիրական ընկերությունն իրավասու է`

ա. սույն որոշման հրապարակումից հետո երեսուն օրվա ընթացքում միջնորդել Հայաստանի Հանրապետության հանրային ծառայությունները կարգավորող հանձնաժողովին` վերանայելու սույն որոշումը.

բ. սույն որոշումն ուժի մեջ մտնելու պահից երկամսյա ժամկետում այն բողոքարկել Հայաստանի Հանրապետության վարչական դատարանում:

4. Սույն որոշումն ուժի մեջ է մտնում ստորագրման պահից:
 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՆՐԱՅԻՆ

 ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ

 ՀԱՆՁՆԱԺՈՂՈՎԻ ՆԱԽԱԳԱՀ ՝
 Ռ. ՆԱԶԱՐՅԱՆ

 ք. Երևան
 27 հունիսի 2012թ.

